Nafarroako Parlamentuko Mahaiak, 2017ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos García Adanero jaunak aurkeztutako galdera, Davalor Salud enpresak jarduteko eta negozioa ustiatu ahal izateko baimen nahiz iturburu-kode guztiak eta jabetza intelektuala edukitzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko urtarrilaren 9an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu taldeari atxikitako eta Nafarroako Gorteetako kide Carlos García Adanero jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, Garapen Ekonomikorako lehendakariorde Manu Ayerdi jaunak Osoko Bilkuran ahoz erantzun dezan:

Prentsaren bidez jakin dugunez, Sodena sozietate publikoak Davalor Salud enpresari finantza-babesa eman dio berriro ere, 2,2 milioi euro ematea onetsi baitu, jada 400.000 euroko ekarpena eginda. Sodenak enpresa horri emana zion milioi bat euroko partaidetza-mailegu bat.

Informazio hori ikusita, Davalor Salud enpresak ba al dauzka jarduteko eta negozioa ustiatu ahal izateko baimen nahiz iturburu-kode guztiak eta jabetza intelektuala?

Iruñean, 2016ko abenduaren 22an

Foru parlamentaria: Carlos García Adanero

